MINUTI  


KAMRA TAD-DEPUTATI


L-ERBATAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU 13


Il-Ġimgħa, 18 ta’ Ottubru 2024

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Parlament, il-Belt Valletta, fil-11.08 a.m.  


PREŻENTI

L-Onor. Ian Borg, Deputat Prim Ministru u Ministru għall-Affarijiet Barranin u Ewropej u l-Kummerċ; l-Onor. Glenn Bedingfield, Segretarju Parlamentari għall-Indafa Pubblika; l-Onor. Omar Farrugia, Segretarju Parlamentari għax-Xogħlijiet Pubbliċi; l-Onor. Stanley Zammit; l-Onor. David Agius (sostitut tal-Onor. Darren Carabott); u l-Onor. Clifton Grima, Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni (Membru nominat mill-Prim Ministru); kienu preżenti.


TALBA

L-Iskrivana tal-Kumitat qalet it-talba.


ĦATRA TA’ CHAIRMAN 

Skond artiklu 15 ta’ Taqsima IV tat-Tieni Skeda ta’ Kapitlu 396 tal-Liġijiet ta’ Malta, il-Kumitat għadda sabiex jeleġġi Chairman.

L-Onor. Omar Farrugia ppropona li l-Onor. Ian Borg ikun maħtur Chairman.

L-Onor. Glenn Bedingfield issekonda. 

Il-Kumitat qabel b’mod unanimu, u l-Onor. Ian Borg kien elett Chairman tal-Kumitat.


MINUTI

Il-Minuti ta’ Laqgħa Nru 12, li saret fis-6 ta’ Ġunju 2024, kienu kkonfermati.



RAPPORT ANNWALI U STQARRIJIET FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA LI TAGĦLAQ FIL-31 TA’ DIĊEMBRU 2023 (Dok. 41) U ESTIMI FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA 2025 (Dok. 42)

Kopji tar-Rapport Annwali u tal-Estimi Finanzjarji kienu ġew iċċirkolati lill-Membri tal-Kumitat.

Il-Kumitat stieden lis-Sur Charles Deguara, Awditur Ġenerali, u lis-Sur Ian Rizzo, Manager fl-Uffiċċju Nazzjonali tal-Verifika, jieħdu sehem fil-Kumitat sabiex jagħmlu l-ispjega tagħhom u sabiex ikunu jistgħu jirrispondu għall-mistoqsijiet u osservazzjonijiet tal-Membri tal-Kumitat dwar ir-rapport annwali u l-estimi.

Ir-Rapport Annwali tal-Uffiċċju Nazzjonali tal-Verifika għas-sena 2023 u l-Estimi Finanzjarji tal-istess Uffiċċju għas-sena 2025, ġew approvati unanimament.

Iċ-Chairman informa lill-Kumitat li kien se jippreżenta mozzjoni fil-Plenarja fejn jirrikkmanda lill-Kamra sabiex tapprova dak li kien deċiż fil-Kumitat.


RIŻOLUZZJONI DWAR TRASFERIMENT TA’ PROPRJETÀ LIL MARSAXLOKK FOOTBALL CLUB (Dok. 43)

Il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, ippropona din ir-riżoluzzjoni:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti żewġ proprjetajiet lil Marsaxlokk Football Club b'titolu ta’ enfitewsi temporanju, liema proprjetajiet huma deskritti aħjar fl-abbozzi tal-ftehim hawn annessi ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetajiet fuq imsemmija f’Marsaxlokk, kif deskritti aħjar fl-abbozzi tal-ftehim annessi bħala DOK AB u DOK CD rispettivament, jiġu mogħtija b'titolu ta’ enfitewsi temporanju lil Marsaxlokk Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozzi.”.

Iċ-Chairman talab sabiex għal laqgħat futuri fejn ikunu se jiġu diskussi riżoluzzjonijiet dwar trasferiment ta’ art pubblika jiġu msejħa jattendu rappreżentanti tal-Awtorità tal-Artijiet.

Wara diskussjoni qasira ċ-Chairman għadda sabiex ipoġġi l-mistoqsija fuq ir-riżoluzzjoni u din għaddiet b’mod unanimu.

Għalhekk, skond Kapitlu 573 tal-Liġijiet ta’ Malta, ir-riżoluzzjoni kellha tiġi riferita lill-Kamra għall-vot mingħajr diskussjoni.




RIŻOLUZZJONI DWAR TRASFERIMENT TA’ PROPRJETÀ LIL BURMARRAD FOOTBALL CLUB (Dok. 44)

Il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, ippropona din ir-riżoluzzjoni:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lil Burmarrad Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetà fuq imsemmija f’Burmarrad, kif deskritta aħjar fl-abbozz tal-ftehim anness bħala DOK A, tiġi mogħtija b'titolu ta’ enfitewsi temporanju lil Burmarrad Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.


Wara li saret diskussjoni dwar ir-riżoluzzjoni li fiha ġew imqajma diversi punti, il-Kumitat qabel li jipposponi l-approvazzjoni ta’ din ir-riżoluzzjoni sakemm il-Ministru Clifton Grima jlaqqa’ l-partijiet kollha nvoluti u jemenda l-kuntratt anness mal-istess riżoluzzjoni. 



RIŻOLUZZJONI DWAR TRASFERIMENT TA’ PROPRJETÀ LILL-IMSIDA ST JOSEPH FOOTBALL CLUB (Dok. 45)

Il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, ippropona din ir-riżoluzzjoni:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lill-iMsida St. Joseph Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetà fuq imsemmija fl-Imsida, kif deskritta aħjar fl-abbozz tal-ftehim anness bħala DOK A, tiġi mogħtija b'titolu ta’ enfitewsi temporanju lill-Imsida St. Joseph Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Wara diskussjoni qasira ċ-Chairman għadda sabiex ipoġġi l-mistoqsija fuq ir-riżoluzzjoni u din għaddiet b’mod unanimu.

Għalhekk, skond Kapitlu 573 tal-Liġijiet ta’ Malta, ir-riżoluzzjoni kellha tiġi riferita lill-Kamra għall-vot mingħajr diskussjoni.



RIŻOLUZZJONI DWAR TRASFERIMENT TA’ PROPRJETÀ LILL-MALTA RUGBY FOOTBALL UNION (Dok. 46)

Iċ-Chairman informa li l-Kumitat kien irċeva żewġ korrispondenzi rigward din ir-riżoluzzjoni, waħda mingħand is-Sur Robert Portelli, President tal-Malta Rugby Football Union, datata 16 ta’ Ottubru 2024 (Dok. 47), u l-oħra mingħand is-Sur Andrew Bajo, President tal-Malta Baseball and Softball Association, datata 15 ta’ Ottubru 2024 (Dok. 48).

Il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, imbagħad għadda sabiex jipproponi din ir-riżoluzzjoni:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lill-Malta Rugby Football Union b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetà fuq imsemmija fil-Marsa, kif deskritta aħjar fl-abbozz tal-ftehim anness bħala DOK A, tiġi mogħtija b' titolu ta’ enfitewsi temporanju lill-Malta Rugby Football Union għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Il-Kumitat stieden lis-Sur Robert Portelli, President tal-Malta Rugby Football Union, sabiex jieħu sehem fid-diskussjoni.

Il-Ministru ppreżenta dokument maqbul bejn is-Sur Robert Portelli min-naħa tal-Malta Rugby Football Union, u s-Sur Matthew Pisani min-naħa ta’ SportMalta, intitolat “Grant of Right to use Pitch at Marsa” (Dok. 49).  Ġiet imqassma kopja tad-dokument lill-Membri tal-Kumitat.

Il-Ministru mbagħad għadda sabiex iressaq din l-emenda:

“Fil-kuntratt kif propost għandu jiżdied artiklu 18 li għandu jaqra s-segwenti:

Il-partijiet jagħmlu riferenza għal document “F” (Dok. F) intitolat “Grant of Right to use Pitch at Marsa” fejn qed issir riferenza għal skeda ta’ użu u taħriġ u kundizzjonijiet fi spazju indikat fl-istess dokument li għandu jiġi meqjus bħala parti mill-istess kuntratt.”.

Fit-tmiem tad-diskussjoni dwar din ir-riżoluzzjoni ċ-Chairman għadda sabiex ipoġġi l-mistoqsija fuq l-emenda “A” imressqa mill-Ministru u din għaddiet nem. con.

Iċ-Chairman imbagħad għadda sabiex ipoġġi l-mistoqsija fuq ir-riżoluzzjoni, kif emendata, u din ukoll għaddiet b’mod unanimu.

Għalhekk, skond Kapitlu 573 tal-Liġijiet ta’ Malta, ir-riżoluzzjoni kellha tiġi riferita lill-Kamra għall-vot mingħajr diskussjoni.



RIŻOLUZZJONI DWAR TRASFERIMENT TA’ PROPRJETÀ LIL QALA SAINTS FOOTBALL CLUB (Dok. 50)

Il-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, ippropona din ir-riżoluzzjoni:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lill-Qala Saints Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b' dan riżolut illi l-proprjetà fuq imsemmija fil-Qala, kif deskritta aħjar fl-abbozz tal-ftehim anness bħala DOK A, tiġi mogħtija b' titolu ta’ enfitewsi temporanju lill-Qala Saints Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Wara diskussjoni qasira ċ-Chairman għadda sabiex ipoġġi l-mistoqsija fuq ir-riżoluzzjoni u din għaddiet b’mod unanimu.

Għalhekk, skond Kapitlu 573 tal-Liġijiet ta’ Malta, ir-riżoluzzjoni kellha tiġi riferita lill-Kamra għall-vot mingħajr diskussjoni.


RIŻOLUZZJONI DWAR TRASFERIMENT TA’ PROPRJETÀ LIL MARSA FOOTBALL CLUB (Dok. 51)

“B’żieda mal-Mozzjoni Parlamentari rigward trasferiment ta’ art lill-Marsa Football Club, b’titolu ta’ enfitewsi temporanju, illi kienet ġiet diskussa u approvata fil-Kumitat  Permanenti dwar il-Kontijiet tal-Uffiċċju Nazzjonali tal-Verifika nhar il-11 ta’ Ġunju 2024, u li sussegwentement ġiet ukoll approvata fil-Plenarja fis-Seduta 248 tat-18 ta’ Ġunju 2024, qed issir tali Mozzjoni sabiex il-Kamra tad-Deputati tkun infurmata li l-Awtorità tal-Artijiet mhux ser tkun waħda mill-firmatarji fuq il-kuntratt bejn SportMalta u Marsa Football Club.

Għaldaqstant u għal fini ta’ korrettezza, qiegħed jiġi mehmuż bħala DOK A l-abbozz tal-ftehim dwar il-proprjetà fil-Marsa sabiex tali proprjetà tiġi mogħtija b'titolu ta’ enfitewsi temporanju lill-Marsa Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Wara diskussjoni qasira ċ-Chairman għadda sabiex ipoġġi l-mistoqsija fuq ir-riżoluzzjoni u din għaddiet b’mod unanimu.

Għalhekk, skond Kapitlu 573 tal-Liġijiet ta’ Malta, ir-riżoluzzjoni kellha tiġi riferita lill-Kamra għall-vot mingħajr diskussjoni.

Il-Kumitat qabel li jitlob lill-Ispeaker jikkunsidra li l-Onor. Omar Farrugia jirrapporta progress fil-Kamra minflok iċ-Chairman, li se jkun imsiefer fuq xogħol tal-Gvern bejn l-20 u t-28 ta’ Ottubru.    Dan sakemm dak li kien qed jiġi mitlub kien fil-parametri tal-liġi u tar-regolamenti.

Fis-1.08 p.m. il-Kumitat ġie aġġornat għal data u b’aġenda li kellhom jiġu kkomunikati aktar tard.

